
 

1 

 

14. oktober 2015     UKA2015/103 

 

Kalaallit ujaraataasa erlinnartut uppernarsaatigisinnaasannik periarfissanik assigiinngitsu-

nik nassuiaasioqqullugit kingusinnerpaamik UPA 2016-mi saqqummiunneqartussamik Naa-

laakkersuisut peqquneqarnissaannik Inatsisartut aaliangiiffigisassaattut siunnersuut 

(Inatsisartunut ilaasortaq Peter Olsen, Inuit Ataqatigiit) 

 

Kalaallit ujaraataasa erlinnartut uppernarsaatigisinnaasannik periarfissanik assigiinngitsunik 

Nassuiaasioqqullugit kingusinnerpaamik UPA 2016-mi saqqummiunneqartussamik Naalaakker-

suisut peqquneqarnissaannik Inatsisartut aaliangiiffigisassaattut siunnersuut. 

 

Siumumiit siunnersuuteqartoq isumaqatigaarput ujaqqat pinnersaasiasssat nunatsinneersut upper-

narsaatimik allagartalerneqarsinnaanissaat misissuiffigineqassasoq.  

 

Aatsitassarsiorneq nunatsinni ukiorpassuarni ineriartortoq suli ineriartorpoq. Aamma inatsisini 

sinaakkutaasuni periarfissaq taaneqartoq annikitsumik aatsitassarsiornermut aatsitassarsiorneq. 

 

Taanna periarfissaq maani najugalinnut periarfissiissutaasoq annertusiartortumik atorneqariartu-

aarpoq. 

 

Naalakkersuisut oqaaseqaamminni eqqartorpaat annikitsumik aatsitassarsiorneq pillugu ataatsimeer-

suarnermik ingerlatsissamaartoq. Tamanna aaqqissuussineq suli annertunermik annikitsumik aatsi-

tassarsiornerup suli nunatsinni siuarsaaqataanissaa kissaatiginarpoq.  

 

Taanna aaqqissuussineq novembarimi pereerpat, tassa isummat oqaatigineqartullu ilanngullugit 

nassuiaammi inissaqartinniarneqatut naalakkersuisuniit isumaqatigaarput. 

 

Piffissaq atorneqartussaq suliareqqinnaarnissaalu eqqarsaatigalugu naalakkersuisut isumaqatigaagut 

ukiamut 2016-imi inatsisartut ataatsimiinnissaanut saqqummiunneqartussatut suliaassasoq. 

 

Taamaammallu siunnersuut aappassaaneerneqartinnagu aatsitassanut ataatsimiititaliamut innersuup-

parput. Ilanngullugu kaammattuutigissallugu allannguutissammik siunnersuummik saqqummius-

seqqullugu, tassalu allannguutaassalluni piffissaliussaq  UPA-2016-imiit, UKA-2016-imut. 

 

Taamatatut oqaaseqarluta Siumumiit soqutigalugu suliaq malinnaaffigissavarput. 

 

Qujanaq. 

 

Jens-Erik Kirkegaard, Siumut. 


